[image: image2.png]


BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Eiríkur Blöndal ebl@bondi.is
5. bréf, 2005.





                                         Maí

Aðalfundur Búnaðarsamtaka Vesturlands

Aðalfundur Búnaðarsamtaka Vesturlands var haldinn að Árbliki í Dalabyggð miðvikudaginn 20. apríl 2005. Á fundinum fór m.a. fram stjórnarkjör og urðu nokkrar breytingar á stjórn frá því sem verið hefur. Haraldur Benediktsson sem gegnt hefur formennsku í BV s.l. þrjú ár og er jafnframt formaður BÍ gaf ekki kost á sér og var í hans stað kosin formaður Guðný H. Jakobsdóttir bóndi í Syðri Knarrartungu á Snæfellsnesi. Varamaður formanns sem tekur sæti í stjórn í forföllum hennar  var kosinn Jón Björnsson, Deildartungu. Aðrir stjórnarmenn eru kosnir svæðabundinni kosningu sem fór þannig: Úr Mýra- og Borgarfjarðarsýslu voru kosnir Sigurgeir Sindri Sigurgeirsson, Bakkakoti og Jón Gíslason, Lundi. Varamenn þeirra eru Haraldur Benediktsson, Vestri Reynir og Sigurður Jakobsson, Varmalæk. Úr Dalasýslu var kosin María Líndal, Neðri Hundadal og til vara Sigurður Björgvin Hansson, Lyngbrekku. Úr Snæfells- og Hnappadalssýslu var kosinn Gísli Þórðarson, Mýrdal og til vara fyrir hann Þröstur Aðalbjarnarson, Stakkhamri.

Eftirfarandi tillögur voru afgreiddar frá fundinum:

Aðalfundur BV haldinn í Árbliki 20.4.05 beinir því til stjórnar BÍ (og eftir atvikum iðnaðarráðherra) að beita sér fyrir sambærilegu raforkuverði til bænda til jafns við það sem gerist til atvinnustarfsemi í þéttbýli. Einnig að dreifbýlið eigi kost á þriggja fasa rafmagni eins og þéttbýlið. Jafnframt að hægt verði að útvega ódýrt fjármagn til smávirkjana.

Aðalfundur BV haldinn að Árbliki 20.4.05 beinir því til landbúnaðarráðherra, vegna sölu Lánasjóðar landbúnaðarins, að tryggt verði að bændur verði ekki fyrir kostnaði af því að lán flytjist milli lánastofnana, s.s. stimpilgjöldum og lántökukostnaði. Jafnframt að tryggt verði að bændur hafi áfram aðgang að fjármagni á hagstæðum kjörum án tillits til búsetu.

Aðalfundur BV haldinn að Árbliki 20.4.05 lýsir furðu sinni og vonbrigðum á því að díeselolía verði dýrari pr. lítra en bensín  eftir olíugjaldsbreytinguna 1. júlí 2005. Víðast í Evrópu, s.s. Danmörku, Noregi og Svíþjóð er díeselolía mun ódýrari en bensín þrátt fyrir að þar sé ekki þungaskattskerfi.

Greinargerð: Aðalfundur BV fer fram á að hér á Íslandi muni slíkt hið sama gilda þar sem rétt er að ýta undir notkun dieselbíla sem þykja umhverfisvænni og eyða minna miðað við vélarstærð en tilsvarandi bensínbílar. Þá má nefna að landsbyggðin verður fyrir stórauknum kostnaði af þessum breytingum sem þá hljóta að leiða af sér þá kröfu að t.d. afurðaverð til bænda hækki.

Aðalfundur BV haldinn að Árbliki 20.04.05, skorar á yfirdýralæknisembættið að sinna viðhaldi á varnarlínum á Vesturlandi af þeirri alvöru að þær geti talist fjárheldar.  Jafnframt telur fundurinn ástæðu til að skilgreina upp á nýtt hvar vera skuli sauðfjárveikivarnarlínur.

Aðalfundur BV haldinn að Árbliki 20.04.05, beinir því til Bændasamtaka Íslands að þau þrýsti á samgöngumálaráðherra um gerð undirganga fyrir búfé þar sem þeirra er mest þörf.

Greinargerð: Með aukinni og hraðari umferð um þjóðvegi landsins er víða stórvarasamt að fara með búfé yfir vegi.  Á sumum býlum háttar þannig til að fjölfarnir þjóðvegir skera beitarhólf í sundur.  Á þannig stöðum þurfa nauðsynlega að koma undirgöng sem fyrst áður en verður stórslys.

Aðalfundur Búnaðarsamtaka Vesturlands beinir því til stjórnar BV að samtökin taki sérstaklega á málefnum varðandi skotveiðihlunnindi og önnur sambærileg hlunnindi með það að markmiði að auka hagrænt gildi þessara hlunninda fyrir eigendur og verja eignarrétt landeigenda

Aðalfundur BV skorar á stjórn BV að standa fast á því að það fjármagn sem er skilgreint sem ríkisstuðningur í sauðfjársamningi og mjólkursamningi hverfi ekki úr þessum greinum til alls óskyldra verkefna.

Aðalfundur BV beinir því til stjórnar BV og BÍ að búa til umræðugrundvöll um breytt form á stuðningi við landbúnað á Íslandi. Þessi umræða þarf að fara fram innan greinarinnar þannig að bændur hafi sem mest áhrif á stefnumörkunina.

Aðalfundur Búnaðarsamtaka Vesturlands, haldinn að Árbliki 20.04.05 samþykkir að árgjald verði kr 2000.- á félaga

Aðalfundur Búnaðarsamtaka Vesturlands, haldinn að Árbliki 20.04.05 samþykkir að laun stjórnar og nefndarmanna verði eftirfarandi:

Formaður kr 100.000.- + 8000.- á fund.

Aðrir stjórnarmenn kr 40.000.- + 8000.- á fund.

Skoðunarmenn 12.000.-

Samþykktanefnd kr 8000.- á fund.

Landréttarnefnd kr 8000.- á fund.

Auk framangreindra launagreiðslna verði greiddur akstur samkvæmt aksturstaxta ríkisins.

Fulltrúar á aðalfund fái greiddan akstur.

Samþykkt var eftirfarandi fjárhagsáætlun fyrir Búnaðaðarsamtökin starfsárið 2005:

Rekstrartekjur

áætlun 2005

Seld þjónusta 

43.292.040 

      

 

Starfsfé 

39.825.643 

      

 

Aðrar tekjur 

200.000 

           

 

83.317.683 

      

 

Rekstrargjöld

Rekstrarvörur 

7.171.753 

        

 

Laun og launatengd gjöld 

49.089.554 

      

 

Bifreiða- og ferðakostnaður 

9.262.652 

        

 

Annar rekstrarkostnaður 

14.241.558 

      

 

Afskriftir 

2.912.472 

        

 

82.677.988 

      

 

Hagnaður (tap) fyrir fjármunatekjur og (fjármagnsgjöld)

639.695 

           

 

Fjármunatekjur og (fjármagnsgjöld)

Vaxtagjöld og verðbætur 

545.465 

-           

 

Hagnaður (tap) ársins

94.230 

             

 


Unnið hefur verið að breytingum á samþykktum Búnaðarsamtakanna undanfarið ár og voru á fundinum samþykktar nokkrar breytingar á þeim. Á heimasíðu BV, www.buvest.is undir liðnum “upplýsingar um BV – samþykktir” má sjá samþykktirnar eins og þær voru afgreiddar frá fundinum
Breytt fyrirkomulag á stuðningi við kornrækt

Almennur umsóknarfrestur um framlög vegna þróunarverkefna og jarðabóta samkvæmt búnaðarlagasamningi rann út þann 1. mars s.l.  Á þessu er þó ein undantekning,  þeir sem hyggja á kornrækt til þreskingar þurftu ekki að sækja um fyrir þennan tíma,  nægjanlegt er að tilkynna til skrifstofu BV fyrir 1. júni  að sáð hafi verið korni og í hve mikið.  Stuðningur við kornræktina þetta árið er óbreyttur, eða 35.000 á jörð ef sáð er í tvo hektara eða meira.  

Sauðfjársæðingar – Sæðingaskýrslur og brúsar

Nú liggur fyrir árangur af sauðfjársæðingum frá í desember og eru bændur því minntir á að senda niðurstöður um árangur til BV, þ.e. hversu margar ær hafa haldið og upplýsingar um frjósemi (skýrslur úr dagbók sæðingamanns, sæðingar frá báðum sæðingastöðvum). Þeir sem enn liggja á brúsum og glösum sem notaðir voru við sæðingarnar í haust eru beðnir að senda þá sem fyrst til baka til BV.

Búnaðarfélag Mýramanna

Þann 18. apríl s.l. var haldinn í félagsheimilinu Valfelli stofnfundur Búnaðarfélags Mýramanna. Félagið er sameinað félag á fyrrum starfsvæði Búnaðarfélags Álftaneshrepps, Búnaðarfélags Borgarhrepps og Búnaðarfélags Hraunhrepps. Stjórn félagsins skipa Guðbrandur á Staðarhrauni formaður, Finnbogi í Hítardal, Sigmar í Rauðanesi, Sigurður Óli á Lambastöðum og Þorkell í Ferjukoti. Stjórnin er jafnframt stjórn Ræktunarsambands Mýramanna.

Er skynsamlegt að bata sláturlömb á grænfóðri?

Töluverður fjöldi sauðfjárbænda nýtir grænfóður til að bata einhvern hluta sláturlamba sinna að hausti og ná þannig að slátra hærra hlutfalli lambanna við þann fallþunga sem hagkvæmastur er með tilliti til vövafyllingar og fitusöfnunar. Ef rétt er staðið að ræktun grænfóðursins og nýtingu þess getur það skilað töluverðum beinum hagnaði auk þess að vera liður í endurræktun túna. 

Að bata sláturlömb á grænfóðri er líklegt til að skila arði ef:

· eitthvað er af lömbum sem ekki hafa náð fullum þroska (vantar upp á þunga og vöðvafyllingu miðað við þann stofn sem er til staðar hverju sinni)

· flokkun er slök en fitusöfnun ekki vandamál (kálbeit eykur fyrst og fremst vöðvavöxt að því gefnu að lambið hafi ekki náð að fullnýta vaxtargetu sína fyrir)

· hægt er að hafa lömbin á grænfóðrinu a.m.k. 5 vikur áður en þeim er slátrað 

· grundvallaratriði að lömbin séu heilbrigð þrátt fyrir smæðina (t.d. síðborin lömb, gemlingslömb, þrílembingar og undanvillingar)

Eigi framkvæmdin að skila ásættanlegri arðsemi er því grundvallaratriði að hrúga ekki lömbunum umhugsunarlaust á kálakurinn heldur velja þau þannig að nokkuð öruggt sé að grænfóðrið skili vöðvavexti en ekki verulegri fitusöfnun. Muna þarf að eftir að lambið hefur náð ákveðnu þroskastigi bætir það tæplega við sig öðru en fitu, sama hversu vel það er fóðrað. Við hvaða þunga þessu þroskastigi er náð getur aftur á móti verið mjög breytilegt eftir einstaklingum og hjörðum. 

Æskilegt er að menn þjálfi sig í að þukla á síðu til að meta fitu á lifandi lömbum og noti matið ásamt öðru til að velja lömb á kálið

Mikilvægt er að gera sér grein fyrir að þegar kemur fram í september er venjulegur úthagagróður orðinn mjög próteinsnauður og algjörlega gagnslaus til vöðvasöfnunar. Við þær aðstæður eykst fitumagn skrokksins og getur jafnvel verið hætta á að vöðvar rýrni, sérstaklega þegar kemur fram á haustið. Bændur þurfa því að vega og meta hvort ástæða sé til að rækta grænfóður til haustbötunar út frá þeim aðstæðum sem þeir búa við, bæði hvað varðar landkosti og fjárstofn.

Grænfóður fyrir lömb - hvað, hvenær, hvernig og hvar?

Fóðurkál, einkum repja, hefur mest verið notuð til beitar fyrir fé enda ést hún afar vel og hefur skilað góðum vexti í rannsóknum.  Vetrarrepja hentar betur en sumarrepja til haustbeitar, einkum vegna stutts nýtingartíma sumarrepjunnar. Vetrarrepju ætti að vera nóg að sá í fyrri hluta júní eigi að byrja að nýta hana á fyrstu tveim vikum septembermánaðar (þarf 90-120 vaxtardagar), fer þó eftir vaxtarskilyrðum á hverjum stað.

Miðað við 75% nýtingu ætti 1 ha af repju að duga fyrir tæplega 90 lömb í 35 daga en ef nýtingin er ekki nema 50% þarf að fækka lömbunum niður í 60. Þetta er þó vitaskuld mjög háð því hverni repjan hefur sprottið um sumarið og er rétt að sá frekar ríflega miðað við þann lambafjölda sem búist er við að þurfi að bata, frekar en að láta akurinn klárast án þess að ná fimm vikna beitartíma. Afganginn má alltaf nýta fyrir líflömb og fullorðnar ær til að byggja þær upp fyrir næstu meðgöngu og mjaltaskeið. Æskilegt er að lömbin hafi aðgang að öðru beitilandi, annað hvort há eða úthaga, með grænfóðrinu til að uppfylla trénisþarfir. 

Jarðvegur sem fóðurkál er ræktað í þarf að vera vel ræstur, ekki súr og sæmilega unninn og gæta þarf að því að hann sé ekki orðinn of þurr þegar sáð er – herfa, sá og valta í einni lotu ef kostur er. Ráðlagt er að bera á repjuna 130-160 kg N,  35-50 kg P, og 75-95 kg K á hvern hektara.  T.d. 800-980 kg.  Fjölgræðir 5 eða 750-900 kg. NPK 17-5-13.

Auk repjunnar hefur mergkál sums staðar gefið góða raun, einkum sunnanlands en stöngull mergkálsins getur reynst lömbunum erfiður til átu. 

Góð samantekt um tilraunir með grænfóðurrækt fyrir lömb var birt sauðfjárræktarblaði Freys haustið 2001 og í Handbók bænda 2004 og 2005 eru upplýsingar um jarðvegskröfur, áburðar- og sáðmagn og uppskeru hjá repju og fleiri grænfóðurtegundum. 

Nýr illgresiseyðir

Kominn er á markað nýr illgresiseyðir sem  kallaður er Harmony og er efnið flutt inn á undanþágu en í allverulegu magni. Efnið er sérhæft gegn njóla en verkar einnig á nokkrar aðrar tegundir tvíkímblaða illgresis. Ekki sést umtalsvert á algengustu túngrösum. Best er að úða þegar góður vöxtur er í illgresinu og í síðasta lagi 2 vikum fyrir slátt eða beit. Aðeins þarf að nota 20-25 kg í 200-400 l af vatni á ha. Söluaðili eru Gróðurvörur ehf. í Reykjavík. 

Héraðssýning kynbótahrossa á Vesturlandi

Dómar kynbótahrossa á Vesturlandi munu fara fram að Miðfossum við Hvanneyri dagana 30. maí til 2. júní næstkomandi. Dagafjöldi ræðst af þátttöku en yfirlitssýning verður föstudaginn 3. júní. 

Tekið er við skráningum hjá Búnaðarsamtökum Vesturlands dagana 23. til 25. maí. Sími: 437-1215. Sýningargjald er 8.500,- kr. Hafi greiðsla ekki borist í lok dags 25. maí verður viðkomandi hross ekki skráð á sýninguna.


Sýningargjöld er hægt að greiða á skrifstofu BV á Hvanneyri eða inn á reikning nr. 1103-26-100, kt.: 461288-1119. Mikilvægt er að faxa strax greiðslukvittun á faxnúmerið 437-2015. Mikilvægt er að fram komi nafn og númer hrossa sem greitt er fyrir. Ef greitt er í gegnum netbanka þarf að senda greiðslukvittun á netfangið bv@bondi.is. Endurgreiðsla sýningargjalda kemur því aðeins til greina að forföll séu tilkynnt áður en dómar hefjast.


Blóð þarf að hafa verið tekið úr öllum stóðhestum sem til dóms koma og auk þess sem allir stóðhestar 5 og 6 vetra þurfa að vera röntgen myndaðir með tilliti til spatts. Framvísa þarf vottorðum um hvorutveggja. Öll hross þurfa að sjálfsögðu að vera örmerkt eða frostmerkt svo sem verið hefur á undanförnum árum.

